
Таҳқиқоти илмии Низомова Саидахон Ильёсовна таҳти унвони 

«Хусусиятҳои лексикографии «Муқаддимат-ул-адаб»-и Замахшарӣ» ба яке 

аз мавзуъҳои муҳим ва арзишманди фарҳангнависии дузабонаи арабӣ-форсӣ 

бахшида шуда, аз доманаи фарохи таҳқиқу баррасии махсус бархурдор 

мебошад.

Фарҳангнависии дузабонаи арабӣ-форсӣ аз риштаҳои пураҳаммияти 

фарҳангнигорй буда, дар раванди рушд ва тавсиаи ин соҳа ҷойгоҳи хоса 

дорад. Ин риштаи фарҳангнависӣ давраҳои гуногунеро аз cap гузаронидааст 

ва аз оғози он (a. XI) то давраи муосир дар ҳоли рушд ва дигаргунист. Аммо 

давраи тиллоии онро, чунонки гуфта шуд, a. XII ҳисоб кардан мумкин аст. 

Сипас фарҳангнигории арабӣ-форсӣ ба ду а. рукуд (асрҳои XIII -XIV), 

давраи эҳё (XV) ва давраи тазйиқи забони арабй (баъди a. XV) рӯ ба рӯ шуда, 

беҳтарин анъана ва принсипҳои луғатнависии дузабонаро дар худ таҷассум 

кардааст.

«Муқаддимат-ул-адаб» байни фарҳангномаҳои дузабона ва бисёрзабона 

аз аҳаммияту манзалати хос бархурдор буда, муаллиф бо таълифи он 

хидмати назаррасе дар забоншиносии форсӣ-тоҷикй ва арабй кардааст. Ӯ 

тавонистааст мақоми махсуси забони форсй-тоҷикиро дар баробари забонҳои 

дигар, бахусус забони арабӣ нишон диҳад ва бо диққати фаровоне калимоти 

форсӣ-тоҷикии холису сараро дар муқобили калимоти арабй гузорад. Бисёре 

аз калимоти нодири форсй-тоҷикиро дар «Муқаддимат-ул-адаб» метавон 

пайдо кард ва бояд гуфт, ки фарҳанги мазкур аз гавҳарҳои пурарзиш ва 

ганҷинаҳои пурборе барои фарҳангнигорону забоншиносон ва адибони 

форсӣ-тоҷикӣ ва арабӣ аст.

Аз муҳтаво, тарзи масъалагузории фишурда бармеояд, ки рисолаи 

докторант Низомова Саидахон Ильёсовна дар мавзуи «Хусусиятҳои 

лексикографии «Муқаддимат-ул-адаб»-и Замахшарй» бо забони равони 

илмӣ, мудаллал ба афкору андешаҳои олимону пажуҳишгарон таълиф 

гардидааст.

Диссертант бо шинохти амиқи мазмуну муҳтавои фарҳанги 

«Муқаддимат-ул-адаб», ки ба ҳайси яке аз махзанҳои бузурги забони арабй 

ва забони тоҷикй аз аҳаммияти вижае бархурдор шуда, ба муваффақияте 

расидааст, ки он дар забонишиносии имрӯзаи тоҷик равзани наверо боз хоҳад 

кард:

-Ба андешаи мо, ҳарчанд дар қисмати дараҷаи омӯхташавии мавзуъ 

муаллиф матолиби фаровонеро дар бораи пешинаи таҳқиқи мавзуъ баррасӣ 

кардааст, аммо ба назар мерасад, ки ҳанӯз корҳои дар ин замина 

муаррифинашуда дар забоншиносии ватаниву хориҷӣ мавҷуданд, ки бояд ба 

онҳо руҷуъ намояд.

Ҳамин тавр, бар мабнои мундариҷаи пурбори фишурдаи рисола 

метавон гуфт, ки кори таҳқиқоти илмии анҷомёфта ба ҳисоб омада, 

муаллифи он шоистаи дарёфти дараҷаи илмии доктори фалсафа (PhD), 

доктор аз рӯйи ихтисоси 6D021000-Филологияи хориҷй (6D021003 - 

Забонҳои мамолики хориҷии Аврупо, Осиё, Африқо, бумиёни Амрико ва 

Австралия (забони арабй)) мебошад.

Ходими пешбари илмии 
шуъбаи Шарқи Миёна ва Наздики 
Институти омӯзиши масъалаҳои 
давлатҳои Осиё ва Аврупои 
Академияи миллии илмҳои 
номзади илмҳои филологӣ Одинаев Абдуҳалим 

Сияҳмардович

